
মাটিত পৰিয়া আছে মেলি তল ঠোট।

মেঘত লাগিল যাই উপবৰ ঠোট॥

জিহ্বা খান প্ৰকাশয় যেন ৰাজ আলি।

গড় গড় কৰি মাতে পেট আছে খালী॥ ২৯১

ৰক্তবৰ্ণ চক্ষু দুই অগনি পৰায়।

ফেট জুৰি তোমাসাক ক্ৰোধে আসে ধায়॥

সৰমা বদতি দ্বিজ শুনিয়ো বচন।

তোমাৰ তপৰ দিন নতু এতিক্ষণ॥ ২৯২

সাধু সমস্তৰ যেন শাস্ত্ৰ ব্যৱহাৰ।

তোমাৰ আগত কহোঁ এহি তত্ত্ব সাৰ॥

শৰীৰেসে আদ্য বিদ্যা ধৰ্ম্ম সাধিবাক।

যদি বধ নযাইবা শুনা সত্য বাক॥

মই বাধা কৰো সৰ্প হৌক নিবাৰণ।

সত্বৰে মোহোক তুমি কৰা আলিঙ্গন॥

সৰ্প-ভয় বিনাশ অৱশ্যে হুইবেক।

তোমাৰ ঔৰষে মোৰ পুত্ৰ উপজোক॥ ২৯৪

এহি বুলি স্বামী ভাৱে বচন বোলয়।

গোবিন্দৰ লক্ষ্মী যেন শৰীৰ জ্বলয়॥

কতো মিচিকিয়া হাসি ব্যক্ত কৰে স্তন।

মদনে উৎপাত ভৈল তপস্বীৰ মন॥ ২৯৫

ওচৰ চাপিয়া হাঁসি হাঁসি দেয় মাত।

দেখি মধুঋষি ভৈলা কামে উনমত্ত॥

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

